
INNOVATSION RIVOJLANISH 
SHAROITIDA INSON 
RЕSURSLARINI STRATЕGIK 
BOSHQARISH

Xasanova Nafisa Shavkatovna
O‘zbekiston Milliy universiteti tayanch doktoranti

Annotatsiya: Maqolada inson resurslarini strategik boshqarishning umumiy tavsifi va inson resurslarining o‘rni ko‘rib 
chiqilgan. Strategik boshqarish tizimi tamoyillari aniqlangan. Inson resurslarini strategik boshqarish tamoyillari va dara-
jalari uch guruh asosida shakllangan. Inson resurslarini strategik boshqarishda turli xil yondashuvlar va ta’lim dasturla-
rining roli ko‘rib chiqilgan. Muallif tomonidan inson resurslarini strategik boshqarishning kelgusi rivojlanish yo‘nalishlari 
taklif qilingan.

Kalit so‘zlar: Inson resurslarini boshqarish, strategik rejalashtirish, strategik boshqarish, tamoyillar, usullar, “yumshoq” 
strategiya, “qattiq” strategiya.
Abstract: The article examines the general characteristics of strategic human resource management and the significance 
of human resources. The principles of the strategic management system are defined. The principles and levels of stra-
tegic human resource management are formed on the basis of three groups. Various approaches and the role of training 
programs in strategic human resource management are considered. The author has proposed directions for further devel-
opment of strategic human resource management.

Key words: HRM, strategic planning, strategic management, principle, methods, “soft” strategy, “hard” strategy.
Аннотация: В статье рассматривается общая характеристика стратегического управления человеческими ресур-
сами и значение человеческих ресурсов. Определены принципы системы стратегического управления. Принципы 
и уровни стратегического управления человеческими ресурсами формируются на основе трех групп. Рассмотрены 
различные подходы и роль программ обучения в стратегическом управлении человеческими ресурсами. Автором 
предложена направления дальнейшего развития стратегического управления человеческими ресурсами.

Ключевые слова: Управление человеческими ресурсами, стратегическое планирование, стратегическое управ-
ление, принципы, методы, “мягкая” стратегия, “жесткая” стратегия.

K I R I S H
Mamlakatimizda o‘tmishdagi markazlashgan iqtisodiy rejalashtirishdan so‘ng, bozor iqtisodiyoti mexanizm-

laridan keng foydalangan holda davlat tomonidan siyosat olib borishi mamlakat aholisining turmush tarziga 
ta’sir ko‘rsatgani shubhasizdir. Markazlashtirilgan rejalashtirish insonning mehnat sohasidagi xulq-atvorini 
cheklab qo‘ydi, bu esa unga faollik, mustaqillik, qobiliyatlilik, yangilikka intilish, ya’ni inson kapitalini rivojlanti-
rish uchun juda kam imkoniyat qoldirdi. Bozor iqtisodiyoti, aksincha, inson tashabbusini nazarda tutadi [1]. Uning 
qanday yashashi yangi iqtisodiy tizimga “moslashish” qobiliyatiga bog‘liq. Bu boshqa narsalar teng bo‘lganda, 
insonning jismoniy imkoniyatlari va ma’lumotlari yuqoriroq bo‘lsa, shuncha muvaffaqiyatli bo‘ladi.

Innovatsion rivojlanish davrida inson resurslaridan muammolarni hal qilishga ijodiy va samarali yonda-
shishga qodir xislatlarni talab qiladi. “Inson resurslari” ijtimoiy-iqtisodiy toifa sifatida ishchi kuchining shaklla-
nishi va kelgusidagi mehnat faoliyati davomida yuzaga keladigan ijtimoiy munosabatlar bilan birgalikda eng 
muhim qonuniyatlarni, ya’ni ularning takror ishlab chiqarish, rivojlanish, taqsimlash va foydalanish jarayonlarini 
aks ettiradi [2].

Bugungi kunda inson resurslarini boshqarishga turli yondashuvlarni rivojlantirish dolzarb ahamiyatga ega. 
Korxonalar rivojlanishining asosiy omili inson resurslarini boshqarishni to‘g‘ri tashkil qilish hisoblanadi. Korxo-
naning uzoq muddat muvaffaqiyatli faoliyat yuritishi uchun xodimlarni samarali boshqarish muhim ahamiyatga 
ega.

To‘liq shaklda inson resurslarini boshqarish konsepsiyasi 1980 yillarning o‘rtalarida paydo bo‘ldi. Bosh-
qaruv g‘oyalarini ommalashtirish sohasida xorijlik olimlardan Paskal va Atos (1981-y.), Peters va Uoterman 
(1982-y.), Ulrix va Leyk (1990-y.), Trassa va Gesta (1999-y.)lar chuqur izlanishlar olib borganlar [3].

Korxona va tashkilot personalini boshqarish konsepsiyasi asosini xodim shaxsiy rolining ortib borayotgan-
ligi sababli ularning bilim va malakasi, ko‘nikma va qobiliyatlari korxona faoliyatining muhim omili hisoblanadi. 
Shu nuqtayi nazardan mamlakatimiz olimlari tomonidan korxonani boshqaruv tizimida inson omilining o‘rni 
va ahamiyati keng o‘rganilgan. Jumladan, mamlakatimiz olimlari - K.X.Abduraxmonov [4], Sh.A. Tojiboyeva,  
A.X. Shoalimov [5], S.S. Gulomov [6], G.G. Nazarovalar [7] kitobida mamlakat korxonalarida inson resurslarini 
strategik boshqarish tizimini tashkil etish va takomillashtirish hamda uning o‘ziga xos xususiyatlari kabi mas-
alalar yoritib berilgan.

T A D Q I Q O T  M E T O D O L O G I YA S I
Hozirgi kunda dunyo mamlakatlari innovatsion va raqamli iqtisodiyotga o‘tish bilan bog‘liq tizimli inqirozni 

boshidan kechirmoqda. Tashqi dunyodagi tub o‘zgarishlar munosabati bilan mavjud paradigmalar zamonaviy 
talablarga javob bermay qo‘ydi. Bunda, tabiatni bilish va zabt etish bilan bog‘liq tabiiy va texnik fanlarning yetak-
chiligidan, inson, jamiyat, ularning oqilona evolyutsiyasiga asoslangan tabiat va jamiyat muvozanati haqidagi 
fanlar yetakchiligiga almashdi.

O‘zbekistonda kadrlar professionalligining pastligi o‘rta muddatli istiqbolda iqtisodiyot uchun eng kuchli tah-
diddir. Innovatsion rivojlanish sohasida malakali kadrlarning yetishmasligi tizimli ravishda asoslanadi. Doimiy 
yangilanib turadigan texnologiyalar bilan ishlash uchun avvalo o‘qish kerak.

“Inson resurslari” toifasining ilmiy muomalaga kiritilishi shundan dalolat beradiki, xodimlarning profes-
sional bilimlari, tajribasi, ijodiy ko‘nikmalari va tadbirkorlik qobiliyatlari haqiqatda bozor muhitida tashkilotning 
muayyan ustunliklarini va iqtisodiy samaradorligini ta’minlaydi; ular faoliyati natijasida ham umummilliy (foy-
daning o‘sishi), ham shaxsiy (xodimlarning ijtimoiy ehtiyojlarini qondirish) maqsadlariga erishiladi [8].

Personalga inson resurslari sifatida munosabat doimiy takomillashuv va rivojlanishga qodir bo‘lgan 
odamlarning shaxsiy-psixologik xususiyatlarini hisobga olishga, o‘z oldiga ma’lum bir maqsadlarni anglab 
yetgan holda qo‘yishga asoslanadi, bu esa har qanday jamiyat yoki alohida tashkilot samaradorligini oshirish-
ning eng muhim va uzoq muddatli manbasi hisoblanadi.

Ilgari tashkilotlarda kadrlarni boshqarish tizimidan foydalanganlar. XX asrning 50-60-yillarida rivojlangan 
mamlakatlar iqtisodiyoti fan-texnika taraqqiyoti ta’sirida tarkibiy o‘zgarishlarga duch kelgan. Shunda tashkilotlar 
kadrlarni boshqarish tizimini, xodimlarni boshqarish tizimiga almashdi, bunda xodim endi mehnat funksiyasini 
bajaruvchi sifatida emas, balki mehnat munosabatlari subyekti, tashkilot ichki muhitining faol elementi sifatida 
ko‘rib chiqildi [9].

Tashqi muhitda muayyan tashkilotlar, muassasalar va tuzilmalarning mavjudligi va rivojlanishi konsep-
siyalarida turli xil boshqaruv nazariyalari asosida shakllangan turli xil yondashuvlar va modellar qo‘llaniladi. 
Strategik boshqaruv tushunchasi XX asrning 70-yillar boshlarida paydo bo‘lgan. U birinchi bo‘lib Amerikaning 
yetakchi maslahatchi tashkiloti “Makkinzi” tomonidan ishlab chiqilgan va (1972-yildan beri) General Electric, 
IBM, Texas Instruments, Coca-Cola va boshqa yetakchi korporatsiyalarda amalga oshirilgan. XX asrning 
80-yillari boshlarida uni 45% eng yirik korporatsiyalar ishlatgan. Shu sababli tadbirkorlik jahon amaliyoti shuni 
ko‘rsatdiki, raqobatda sezilarli natijalarga erishgan tashkilotlar “strategik boshqaruv konsepsiyasini” amalga 
oshirishlari kerak. Shunday qilib, bu nafaqat olimlarning ilmiy ishlanmalari natijasi, balki zamonaviy jahon bosh-
qaruv amaliyotida keng tarqalgan va o‘zini oqlagan boshqaruv innovatsiyasi haqida edi [10].

Ya’ni konseptual jihatdan strategik boshqarish strategiyani amalga oshirish odamlarga bog‘liq degan fikrga 
asoslanadi. Tashkilot xodimlari nafaqat resurs sifatida, balki eng qimmatli kapital, nafaqat tijorat doirasida tash-
kilotning raqobatbardoshligini ta’minlaydigan inson kapitali sifatida qaraladi, balki barcha tashkilot resurslari 
orasida aynan “inson resursi” faoliyat samaradorligini takomillashtirish uchun eng katta zaxiralarga ega bo‘lgan 
resurs hisoblanadi [11].

Bu holatda muvaffaqiyatning eng muhim omili tegishli jamoat tadqiqotlari elementlarini hisobga olishdir:
● strategik boshqaruvning motivatsion mexanizmi;
● menejerlar va xodimlarning shaxsiy xususiyatlari;
● funksiyalarni bajarishda xodimlarning o‘zaro ta’siri;
● korporativ qadriyatlar, normalar va qoidalar orqali tashkiliy madaniyatning strategik qarorlarga ta’siri;
● tashkiliy (jamoaviy) rivojlanish va o‘qitish imkoniyatlari.
Strategik boshqarishdan keng foydalanishga, rejalarning yuqori darajadagi asosliligiga erishishga va ularni 

amalga oshirishning zarur darajasini ta’minlashga to‘sqinlik qiladigan ko‘plab obyektiv va subyektiv omillar 
mavjud.

Shunga ko‘ra, strategik boshqarishning zamonaviy konsepsiyasi yaxlit tizimni yaratish uchun bir qator 
tamoyillarni belgilaydi. Ushbu tizimning asosiy prinsiplariga shakllanish tamoyillari, tizimning funksiyalashtirish 
(o‘zaro ta’siri) tamoyillari va strategik boshqaruvni rivojlantirish tamoyillari kiradi (1-jadval) [11].

1-jadval: Strategik boshqaruv tizimi tamoyillari
Guruhlar Tamoyillar

Tizimni 
shakllantirish 
tamoyillari

Ilmiy asoslangan ketma-ketlik va tanlangan qoidaga rioya qilish asosida strategik boshqaruv 
tizimini yaratishning ilmiyligi

Strategik boshqaruv tizimining oqilona konfiguratsiyasi darajalar, quyi tizimlar va boshqaruv 
obyektlari sonini cheklashda namoyon bo‘ladi

Strategik boshqaruv tizimining elementlari va bog‘liqligining takrorlanishini istisno qiladigan tarkibiy 
normallik

Boshqaruv chegaralarining tashkiliy yopiqligi, ma’lum bir tizimning bir xil vazifalarni lokalizatsiya 
qilishni anglatadi

Korxonani rivojlantirish tashqi omillari va ichki tendensiyalari bilan strategik boshqarish tizimini 
shakllantirishning yetarliligi

Tizimning 
funksiyalashtirish 
(o‘zaro ta’siri) 
tamoyillari

Boshqaruv tizimi strategik boshqaruv qarorlarini yaratish, tanlash va amalga oshirishda 
tashkilotning ehtiyojlarini to‘liq qondirishi kerak

Strategik boshqaruv tizimining faoliyati kompleksli, tizimli, uzluksiz, tejamkor va samarali bo‘lishi 
kerak

Strategik boshqaruv tizimining quyi tizimlari va elementlarini bir xil yuklash

Kommunikatsion aloqalarni optimallashtirish boshqaruv tizimida keraklicha kommunikatsion 
kanallarni joriy etishni talab qiladi

Tizimlilik strategik qarorlarga erishish va samaradorlik sharti sifatida

Demokratik o‘z-o‘zini boshqarish bu tashkilotning barcha xodimlarini strategik vazifalarni ma’lum bir 
qismini bajarishga jalb qilishni o‘z ichiga oladi

Strategik 
boshqaruv 
tizimlari rivojlanish 
tamoyillari

Tashqi va ichki o‘zgarishlarga javob bera oladigan strategik boshqaruv tizimining 
moslashuvchanligi va boshqarilishi

O‘zgaruvchan harakatlar strategik boshqarish tizimining dinamik barqarorligi, ya’ni operatsion 
boshqaruv tizimidagi mavjud o‘zgarishlardan qat’iy nazar strategik boshqaruv tizimining 
barqarorligini ta’minlaydi

Maksimal bosimni cheklash, ya’ni strategik boshqaruv tizimining o‘zgarishi va qayta shakllanish 
chegarasi mavjudligi

Strategik boshqarish tizimini o‘zgartirish shaxsiy, moddiy va ma’naviy manfaatlarga hamda tegishli 
darajadagi tashkiliy madaniyatga ega bo‘lgan yuqori malakali kadrlarni talab qiladi

Inson resurslari va tashkiliy tuzilmalarni boshqarish biznes strategiyasi bilan bog‘liq bo‘lishi kerak. Inson 
resurslarini strategik boshqarish shakli, mazmuni va qo‘llanilishi turli kompaniyalarda sezilarli darajada farq 
qiladi.

Inson resurslarini boshqarish konsepsiyasi rivojlangan mamlakatlarda 20-asrning oxirida odamlarni bosh-
qarishda texnokratik va gumanistik yondashuvlarni birlashtirgan holda keng tarqalgan. Inson resurslarini bosh-
qarish (IRB) - bu xodimlarni eng qimmatli resurs sifatida baholab, xodimlarni boshqarish jarayoni, personalni 
rivojlantirish uchun sharoit yaratish, xodimlarga individual yondashuvdan foydalanish, korporativ madaniyat va 
qadriyatlarni shakllantirish, ishlab chiqarish samaradorligini ta’minlash, tashkilotning va xodimlarning strategik 
maqsadlariga erishish, shuningdek, kompaniyaning raqobatbardoshligini saqlab qolish demakdir [12].

T A H L I L  V A  N A T I J A L A R
IRB strategiyasining ko‘plab ta’riflari o‘xshash bo‘lib, quyidagi ta’rifni keltirishimiz mumkin: bu samarali, 

yuqori professional, mas’uliyatli va birlashgan jamoani yaratish uchun zarur bo‘lgan, shuningdek, tashkilot va 
xodimlarning korporativ va individual maqsadlariga erishishi uchun tuzilgan uzoq muddatli keng qamrovli rejadir. 
Shuni ta’kidlash joizki, IRB strategiyasi boshqa funksional strategiyalar bilan chambarchas bog‘liq bo‘lishi kerak 
va korxonaning umumiy strategiyasi bilan integratsiyalanishi lozim [12].

ladigan korxonaning funksional strategiyalaridan biridir. Boshqa har qanday funksional strategiya singari,  
u tashkilotning umumiy strategiyasi bilan chambarchas bog‘liq bo‘lishi muhim. Ammo faqat korxonaning umumiy 
strategiyasi bilan bog‘lanishning o‘zi yetarli emas. Agar ushbu jarayonda ishtirok etayotgan odamlar va funksi-
yalar o‘rtasida munosabatlar integratsiyasi bo‘lmasa, u muvaffaqiyatsizlikka mahkumdir [1].

Kompaniyalarning to‘liq rivojlanishi va muvaffaqiyatli raqobati uchun xodimlarning kasbiy mahorati doimiy 
ravishda zamonaviy biznes strategiyalari va taktikalari haqidagi yangi bilimlar bilan yangilanib turishi kerak. 
Ta’lim dasturlarini strategik (uzoq muddatli) rejalashtirish aynan shu maqsadga qaratilgan.

Ta’lim dasturlari kompaniya mavjudligining birinchi kunlaridanoq zarur. Ko‘pincha yosh firmalar xodimlarni 
rivojlantirishning aniq strategiyasi yo‘qligi sababli muvaffaqiyatsizlikka uchraydi, chunki tashkilot o‘sishning 
keyingi bosqichlarida katta qiyinchiliklarga duch keladi [13].

Ko‘pgina kompaniyalarda kadrlar bo‘limi asosan ma’muriy va yordamchi rol o‘ynaydi hamda strategik 
masalalarga umuman qiziqmaydi. Ba’zi tashkilotlar elementar omon qolish va ma’muriy tartib bilan shun-
chalik bandki, ular aniq biznes strategiyasini shakllantirishga shoshilmaydilar. Ko‘pgina kompaniyalar uchun 
xos bo‘lgan bunday sharoitlarda ular “qisqa muddatli” maqsadlarga asoslanadi va inson resurslarini strategik 
boshqarish amalga oshirilmaydi. Inson resurslari masalalariga strategik yondashuv faqat korporativ va biznes 
masalalariga strategik yondashuv allaqachon amalga oshirilgan muhitda amalga oshirilishi mumkin [13].

X U L O S A  V A  T A K L I F L A R
Shunday qilib, inson resurslarini strategik boshqarish – bu tashkilotni boshqarishning umumiy tizimiga 

kiritilgan va 10-15 yil davomida tashkilotni rivojlantirish strategiyasiga yo‘naltirilgan, kadrlar muammolarini hal 
etishga kompleks yondashuvni aks ettiradigan tizim. U inson resurslarini samarali shakllantirish va ulardan foy-
dalanishda tashkilot ehtiyojlarini qondirishga imkon beradigan xodimlarni boshqarishning ma’lum algoritmlari 
va texnologiyalarini o‘z ichiga oladi.

Xulosa qilib aytish mumkinki, IRB strategiyasi boshqa funksional strategiyalar bilan o‘zaro bog‘liq va kor-
xonaning umumiy strategiyasi bilan integratsiyalashgan bo‘lishi kerak. Ushbu muvofiqlikka erishish yondashuvi 
tashkilot turiga, uning hayot sikliga va tanlangan raqobat strategiyasiga bog‘liq. Shunday qilib, muvaffaqi-
yatli strategiya ishlab chiqish uchun IRB tizimli yondashuvni qo‘llashi kerak. Binobarin shunday ekan, har bir 
korxona boshqaruvida inson resurslarini boshqarishga qaratilgan usullarni amalga oshirish korxona rahbariyati 
tomonidan o‘z o‘rnida katta bilim va salohiyat talab etadi. Shu bilan bir qatorda inson resurslarini boshqarish 
bo‘yicha ayrim muammolar tegishli darajada o‘rganilmagan, u juda ko‘p noaniqliklarga ega, bu ko‘pincha mene-
jerlarni faqat o‘zlarining intuitsiyalariga asoslangan holda qarorlar qabul qilishga majbur qiladi [1].

